 Қарағанды қаласы № 81  ЖББ орта мектебі өткізген : Кипшакбаева Ш.С.             
                         Көктем аруы.
                         (Ашық тәрбие сағаты)
Сайыстың мақсаты: Аналарды, қыздарды көктем мерекесімен құттықтау.

Халқын,салтын сыйлай отырып, өз бойларындағы қасиеттерін, өнерлерін ортаға сала білуге үйрету.Ұлттық салт-дәстүрлерімізді,өнерді оқушы қыздардың бойына сіңіру.
Көрнекілігі:қанатты сөздер, шарлар,үнтаспа,компьютер.
Қатысатындар: 6 қыз.
Құрылымы:
1.Құттықтау сөз ( мұғалім )
2.Әділқазылар  алқасын сайлау.

3. Арулардың өздерін таныстыруы .

4.Өз өнерлерін көрсету
5.Сұрақ-жауап 

6.Салат жасау.

7.Ән   шашу,би.
8.Жарнама

9.Қолөнерлер.
10.Өлеңдер оқу, аналарға ән арнау .
11.Сән үлгісі.

14. Аналарына сыйлық,сыныптас қыздарға сыйлық тапсыру.

15. Қорытынды марапаттаулар. 
Мұғалім:  Ана деген –асыл жандар болаттай,

                   Ана деген –таза мөлдір бұлақтай.

                    О, адамдар,қадірлей біл ананы,

                   Жат қылыққа ақыл ойды таптатпай.

*Ана-өмір, ана-гүл.                           *Гүл-жердің көркі, 

Анашыңды сыйлай біл!                    Қыз- елдің көркі,-дегендей  аяулы аналар,  сүйкімді қыздар  мынау келіп  жеткен  күлімдеген көктемнің алғашқы мерекесі 8-наурыз мерекелеріңізбен шын жүректен  құттықтаймын! Баршаңызға Алла бақыт, қуаныш, шаттық, береке сыйласын!

Бейбарс: 
Дүниедегі ең қымбат адам- ана.
Ол тек ұрпақ жалғастырушы ғана емес,
Ол-ақылшы,тәрбиеші ,дана  - ұстаз! Бұл өмірде ананың аялы алақанын,ыстық жүрегін, мейірімді сөздерін сезінбейтін оны бағалап, қадірлемейтін адам бар ма екен, сірә?!
-Иә, ана нәрестесін дүниеге әкелгенде алпыс екі тамыры иіп,сай сүйегі босап, рахаттана сергісежыл патшасы көктем де дәл солай  босанады.Яғни жер ананың иіні босап, қар еріп, күн жылиды. Барлық тіршілік атаулы ұйқысынан оянып, табиғат әлеміне шырай кіреді.

Құрметті көрермен қауым! Көктем аруы  сайысын бастамас бұрын әділқазылар алқасын сайлап алайық.

Таныстырып өту.1. Мектеп директоры: Дәметкен Бегалиновна. 2.Мектебіміздегі оқу ісінің меңгерушісі:Мария Абилкасимовна   3.Оқу ісінің меңгерушісі :  Қаламқас  Сабыровна   4.Тәрбие ісінің  көмекшісі Мереке   Ерденовна    5.Бастауыш сынып бірлестік жетекшісі:Нақып Көкенаевна
Бексұлтан:  Көктем ол қуаныштың ізгі лебі,

                       Қызғалдақ қызға арнап  үзіледі.

                       Аспанда жақсылықтың атын жазып,

                       Тырналар қатар-қатар тізіледі,-деп ақын жырлағандай, осындай құс қанатының суылымен қырдан ескен самал жел тынысымен жеткен ғажайып көктемнің алғашқы мерекесі 8- наурыз аналар күнімен аялы аналар, қызғалдақ қыздар, сіздерді құттықтаймыз!
Бейбарс: Қыз деген ол-қызғалдақтай белдегі,
Қыз деген ол-бұл өмірдің көктемі.

Қыз деген ол-болашақтың анасы,

Бар адамзат ана арқылы көктеді.

Қыз дегенің мінезімен көрікті,

Зұлымдықты ақылымен жеңіпті. 

О бастан –ақ өмір шіркін қыздарға, 

Нәзіктік пен беріктікті беріпті.

-Енді ортаға ару қыздарымызды  шақырайық!
Бексұлтан: Сайысымыздың 1 түрі  :Өздерін таныстыру.
Әділқазылар алқасы баға берулеріңізді сұраймыз! 1,2,3,4,5,6,7 аруымызға.
-Рақмет!

Бейбарс:  Қыз деген ол-әсем гүлдер бақтағы,

                  Емес олар даланың жай бақ-бағы!

                  Өнерімен өрнектеген өмірді,

                  Ол сұлулық отын жаққаны.

Сайысымыздың келесі  2 түрі:Өз өнерлерін көрсету.1 .Инкар:  « Жылан» биі.
2. Торғын : «Асыл әжем» әні.3. Арайлым: « Ертегілер» әні.4. Жанэль: Қобызда ойнау.5. Азина: « Ана, әке» әні.6. Аружан « Көктем»  өлең оқиды.7. Дильназ: « Атамекен» әні.
-Әділқазылар алқасы баға берулеріңізді сұраймыз!

-Рақмет,сіздерге!

Бексұлтан:Шешен болар ма екенсің?-дегендей, сайысымыздың келесі 3түрі:  Сұрақ-жауап сайысы. Яғни, ару қыздарымыз , мына сндықтан сұрақтар  таңдап алып, соған  бірден жауап береді.
Сұрақтар:1.Ұлттық бас киімдерді ата.2. Жеті ата.3Еліміздің рәміздері.4.Әжелердің ұлттық киімі.5.Ай аттарын ата.6.Абайдың 1 өлеңін жатқа айт.7.Ұлттық ойын түрлері.
-Әділқазылар, өз бағаларыңызды берулеріңіз сұралады.

Сайысымыздың келесі 4 түрі : Салат жасау.

Ару қыздарымыз үйге қонақ келгенде, аналарына қалай көмектеседі екен, соны көрелік. Ару қыздарымыз салат жасап болғанша оқушыларымыздың өнерлерін тамашалаңыздар! 

Ортаға былтырғы   « Көктем аруы » сайысында  бас жүлдеге ие болған ару қызымызды  шақырайық!  «Үнді биін »  тамашалайық!

Бейбарс: Сайысымыздың келесі 5 түрі :Жарнама көрсету.Ару қыздарымыз дайындалғанша, келесі кезекте «  Жан анам » әні орындайтындар ұлдар тобы, қарсы алайық!

 -Әділқазылар алқасының дайын болған салаттарға  берілетін бағаларын сұрайық!
-Құрметті әділқазылар , берер бағаларыңызды тыңдасақ.

Бексұлтан:  -Бармақтарың майысып,  шебер болар ма, екенсің?- дегендей сайысымыздың келесі  6 түрі: Қол өнерлерін көрсету.
-Әділқазылар, бағаларыңызды берсеңіздер!

Бексұлтан: Сайысымыздың келесі соңғы  7 түрі : Сән үлгісі.
Ару қыздарымыз дайындалғанша:  Тау халқының биі « Лезгинканы » тамашалаңыздар!  Сыныбымыздың  бишілері :Бейбарыс  пен Айым.

-Ал,сән үлгісін тамашалайық!

-Әділқазылар, баға берулеріңізді сұраймын! Әділқазылар алқасының қорытынды бағалары дайын болғанша, кезекті әнге берейік!
Бейбарс:   Естіген жұрт толғанар,

                   Бізде сондай әншілер бар.

                   Тамылжытып ән салар,

                   Енді соны тңдаңыздар!

                   Ән мен күйді төгілтіп,

                   Інжу- маржан шашайық.

                   Қонақтарды таңғалдырып.

Алтын  аналарымызға арнап ұлдар тобының орындауында: « Аналар» әні.
-Алтын аналарымызға арнап,қолымызбен жасаған құттықтауларымызды табыс етуге рұқсат етіңіздер!

-Ортаға сыныбымыздың барлық қыздарын шақырамыз! Қыздарымызға арнаған сынып ұлдары, яғни біздің де  аздаған сыйлығымызды  қабыл алыңдар!

*-Қорытынды сөзді әділқазылар алқасына берелік!  Биылғы « Көктем аруы» анықталып,құттықтаулар, марапаттаулар, сыйлықтар беріледі.

Мұғалім:  -Бүгінгі еңбектеріңізге көп рақмет, әділқазылар алқасы! Гүл шоқтары ұсынылады.
-Сонымен, бүгінгі « Көктем аруы » сайысымыз аяқталды. Баршаңызға рақмет!

Бақытты күндеріңіз көп болсын! Арман,тілектеріңіз орындалсын!
